
GOUVÈNÈ CUOMO ANONSE APWOUVASYON AKSELERE POU PÈMÈT KOUS 

CHARITAB KANNA MISYON KOMINOTÈ YO POU YO TE KONTINYE SOU KANAL 

ERIE A 

 

Gouvènè Andrew M. Cuomo te anonse jodi a ke kous kanna anyèl pou charite Misyon 

Kominotè Fwontyè Niagara, Inc. lan, kapab fèt ane ya nan Kanal Fest la. Tradisyon sa ki vin 

onorab avèk letan te fè yon kanpe byen bonè nan mwa sa a lè Misyon Kominotè yo te 

dekouvwi ke finansman an te kapab bafwe lwa leta lè li pa jwenn kèk nan apwouvasyon yo. 

Gouvènè Cuomo pran mezi nesesè ki pou asire ke evènman charite sa kapab kontinye pou 

kominote rejyon lwès New York la, epi li te angaje Komisyon Jwèt nan Eta New York pou yo 

akselere ak tout lòt apwouvasyon yo ki nesesè pou misyon kominotè yo kapab avanse ak 

kous kanna ane sa a. 

 

"Chak ane, kous charitab kanna Misyon Kominotè a yo ranmase kèk milye dola pou sipòte 

travay enpòtan òganizasyon an pou popilasyon sila yo ki pi vilnerab nan vil la," se sa 

gouvènè Cuomo te di. "Apre anpil diskisyon avèk Komisyon Jwèt nan Eta New York, nou 

te detèmine yon chemen legal pou fè evènman popilè sa a sou Kanal Eriea, pou ane sa a, 

ansanm ak òt ane k’ap vini yo. Komisyon an te rive pran kontak ak otorite vil la ansanm ak 

Misyon Kominotè yo pou asire ke yo te pran tout etap nesesè pou yo ka fè raf sila nan 

kondisyon legal." 

 

Gouvènè Cuomo te kontinye di, "Anplis de sa, mwen te mande Komisyon an pou li 

aktivman pran kontak ak tout oganizasyon charitab ki an menm tan sitiye nan rejyon lwès 

New York lan ki t’ap chache òganize leve de fon, pou te konseye yo sou kijan yo kapab 

pwosede legalman tou pou leve de fon an. Mwen kontan wè ke ak solisyon administratif sa, 

tradisyon enpòtan yo pral kapab kontinye pou tout Kominote Rejyon lwès New York la.” 

 

"Sa fè nou anpil plezi pou nou wè ke gouvènè Cuomo te rive ede nou pou nou rive pase 

etap difisil sa pou pèmèt misyon kominotè yo pou òganize leve de fon plezan, epi favori nou 

an," se sa Robyn Krueger te di, ki se direktè ekzekitif Misyon Kominotè Fwontyè 

Niagara, Inc. "Pandan n’ap akselere pwosesis aplikasyon pou sèvi ak yon wout dlo leta, 

kous kanna a kapab kòmanse jou Samdi 23 Jiyè nan Kanal Fest, ki ede sipòte misyon nou 

an nan sèvis moun ak fanmi sila yo ki nan nesesite. Nou te bay Kompasyon nan aksyon 

pou moun ki nan nesesite nan eta Niagara depi 1925. Avèk èd gouvènè Cuomo, tout gam 

sèvis nou yo pral kontinye." 

 

Misyon Kominotè yo ap òganize kous kanna kous anyèl la depi dè deseni pou ranmase 



lajan pou sèvis li bay  yo. Mounn ak òganizasyon yo kapab achte kanna plastik yo ki pral 

answit flote desann sou kanal la. Moun ki parenn kanna ki genyen yo ap resevwa yon pri.  

 

Detay Teknik sou Kouman Òganizasyon yo Kapab Òganize Kous Kanna Legal sou Kanal 

Erie a: 

 

Misyon Kominotè Fwontyè Niagara, Inc. kapab òganize evènman yo a yo, toutotan ke yo 

aplike lwa ki apwopriye yo ansanm ak règleman yo.  

 

Akoz Misyon Kominotè yo sitiye nan Niagara Falls yo epi raf sila la ta dwe fèt nan nò 

Tonawanda, ou dwe chèche epi jwenn yon varyete apwouvasyon pwosedi: 

 

1. Misyon Kominotè yo dwe jwenn konsantman nan nò Tonawanda pou kondwi raf la nan 

jiridiksyon li an nan mande yon ekzanpsyon eprèv an akò ak  9E NYCRR § 4603.11(a)(1) 

epi ranpli yon Verified Statement for Raffle Ticket Operations (GCVS1) (si se yon raf 

kategori 2). 

 

2. Tonawanda Nò dwe idantifye Kanal sila ki pral kòm lokal pou òganize raf lan. 

 

3. Tonawanda Nò ansanm ak Komisyon an dwe aksepte Lèt Konsantman an. 

 

4. Apre akseptasyon an, Komisyon an ap bay yon Nimewo Idantifikasyon Jwèt Chans 

tanporè pou itilize pou òganizasyon evènman an. 

 

5. Si yo vle, Misyon Kominotè yo dwe jwenn konsantman pou vann tikè raf nan jirikisyon 

dèyè Niagara Falls la yo (kote yo ap domiciled). Nou ka jwenn konsantman sa yo lè n’ap 

ranpli yon Fòmilè Konsantman pou Raf (GC-RCF) ak chak pwovens kote yo ta dwe vann 

tikè raf yo. 

